
IJTIMOIY FAOL 
SHAXSNING PSIXOLOGIK 
DETERMINANTLARI

Ozodqulov Olimjon Bahodir o‘g‘li
Chirchiq davlat pedagogika universiteti
Psixologiya kafedrasi tayanch doktoranti

Annotatsiya: Ushbu maqolada ijtimoiy faol shaxs shakllanishining psixologik determinantlari nazariy jihatdan tahlil 
qilinadi. Ijtimoiy faollik shaxsning jamiyat bilan faol munosabatga kirishishi, tashabbus ko‘rsatishi, ijtimoiy mas’uliyatni 
anglashi va o‘z imkoniyatlarini jamiyat manfaatlari yo‘lida namoyon etishi bilan bog‘liq murakkab psixologik hodisa sifatida 
yoritiladi. Tadqiqotda faoliyat, shaxsga yo‘naltirilgan, tizimli va ijtimoiy-kognitiv yondashuvlar asosida motivatsion, kognitiv, 
emotsional-irodaviy, kommunikativ, refleksiv hamda ijtimoiy-identifikatsion determinantlar tahlil qilindi. Ichki psixologik 
resurslar va tashqi ijtimoiy muhitning o‘zaro ta’siri ijtimoiy faollikning muhim sharti sifatida asoslandi.

Kalit so‘zlar: ijtimoiy faollik, ijtimoiy faol shaxs, psixologik determinant, motivatsiya, ijtimoiylashuv, fuqarolik pozitsiyasi, 
refleksiya, kommunikativ kompetentlik, ijtimoiy identifikatsiya, emotsional intellekt.
Abstract: This article theoretically analyzes the psychological determinants of socially active personality development. 
Social activity is considered as a complex psychological phenomenon associated with active interaction with society, 
initiative, awareness of social responsibility, and the individual’s intention to realize personal potential through socially 
meaningful activities. Based on activity theory, person-centered, systemic, and social-cognitive approaches, motivational, 
cognitive, emotional-volitional, communicative, reflexive, and social-identification determinants of social activity are exam-
ined. Particular attention is given to the interaction between internal psychological resources and external social factors. 
The analysis demonstrates that social activity cannot be explained by a single psychological factor; rather, it emerges 
through the integration of motivation, social cognition, emotional regulation, communication, reflection, and identifica-
tion with significant social groups. The findings provide a theoretical basis for improving psychological and pedagogical 
approaches aimed at developing socially responsible and active individuals.

Key words: social activity, socially active personality, psychological determinants, motivation, socialization, civic position, 
reflection, communicative competence, social identification, emotional intelligence.
Аннотация: В статье теоретически анализируются психологические детерминанты формирования социально 
активной личности. Социальная активность рассматривается как сложное психологическое образование, свя-
занное с активным взаимодействием личности с обществом, проявлением инициативы, осознанием социальной 
ответственности и стремлением реализовать собственные возможности в общественно значимой деятельности. 
На основе деятельностного, личностно-ориентированного, системного и социально-когнитивного подходов ана-
лизируются мотивационные, когнитивные, эмоционально-волевые, коммуникативные, рефлексивные и социаль-
но-идентификационные детерминанты. Обосновывается положение о том, что согласованное взаимодействие 
внутренних психологических ресурсов личности и факторов социальной среды выступает важным условием раз-
вития социальной активности.

Ключевые слова: социальная активность, социально активная личность, психологические детерминанты, моти-
вация, социализация, гражданская позиция, рефлексия, коммуникативная компетентность, социальная иденти-
фикация, эмоциональный интеллект.

KIRISH
Globallashuv, raqamli transformatsiya va ijtimoiy munosabatlarning jadallashuvi sharoitida jamiyat taraq

qiyoti ko‘p jihatdan ijtimoiy faol, tashabbuskor va mas’uliyatli shaxslarning mavjudligi bilan belgilanadi. Fuqa-
rolarning ijtimoiy hayotdagi ishtiroki, jamiyatdagi o‘z o‘rnini anglash, mavjud muammolarga befarq bo‘lmaslik 
hamda ularni hal etishga intilish zamonaviy ijtimoiy taraqqiyotning muhim psixologik shartlaridan biridir.

Ijtimoiy faol shaxsning xususiyati faqatgina biror ijtimoiy tadbirda ishtirok etish bilan chegaralanmaydi. U 
shaxsning ijtimoiy vaziyatlarni anglash, o‘z pozitsiyasini shakllantirish, tashabbus ko‘rsatish, mas’uliyatni o‘z 
zimmasiga olish, boshqa insonlar bilan hamkorlik qilish va o‘z faoliyati natijalarini baholay olish qobiliyatlarining 

yaxlit tizimida namoyon bo‘ladi. Shu jihatdan ijtimoiy faollik psixologiya, pedagogika va ijtimoiy psixologiyaning 
kesishgan nuqtasida o‘rganilishi lozim bo‘lgan murakkab hodisadir.

Psixologik nuqtayi nazardan, determinant tushunchasi muayyan psixik hodisa yoki xulq-atvorning yuzaga 
kelishi va rivojlanishiga ta’sir ko‘rsatuvchi ichki hamda tashqi omillar tizimini anglatadi. Ijtimoiy faollik determi-
nantlari qatoriga shaxsning ehtiyojlari, motivlari, qadriyatlari, o‘z-o‘ziga munosabati, emotsional holati, kommu-
nikativ imkoniyatlari, refleksiv qobiliyatlari va ijtimoiy muhit bilan munosabatlarini kiritish mumkin.

Bugungi kunda yoshlarning ijtimoiy hayotdagi ishtirokini kuchaytirish, fuqarolik mas’uliyatini rivojlanti-
rish, ta’lim jarayonida tashabbuskorlik va mustaqil fikrlashni qo‘llab-quvvatlash masalalari alohida ahamiyat 
kasb etmoqda. Shu sababli ijtimoiy faol shaxsning shakllanish mexanizmlarini psixologik jihatdan tushuntirish 
nafaqat nazariy, balki amaliy ahamiyatga ham ega.

Mazkur tadqiqotning maqsadi ijtimoiy faol shaxs shakllanishining asosiy psixologik determinantlarini 
nazariy manbalar asosida tizimlashtirish, ularning o‘zaro bog‘liqligini ochib berish va ijtimoiy faollikning yaxlit 
psixologik modelini asoslashdan iborat.

TADQIQOT METODOLOGIYASI
Tadqiqot obyekti - ijtimoiy faol shaxs fenomeni.

Tadqiqot predmeti - ijtimoiy faol shaxsning shakllanishi va namoyon bo‘lishini belgilovchi psixologik deter-
minantlar.

Tadqiqot faoliyat nazariyasi, shaxsga yo‘naltirilgan yondashuv, tizimli yondashuv hamda ijtimoiy-kognitiv 
nazariyaning metodologik tamoyillariga asoslandi.

Tadqiqot jarayonida ilmiy adabiyotlarni nazariy tahlil qilish, qiyosiy tahlil, tizimlashtirish, psixologik umum-
lashtirish, kontent-tahlil va interpretatsion tahlil metodlaridan foydalanildi.

Tadqiqotning asosiy vazifalari quyidagilardan iborat:

1.	 Ijtimoiy faollik tushunchasining psixologik mazmunini aniqlash.

2.	 Ijtimoiy faol shaxsning asosiy psixologik determinantlarini tizimlashtirish.

3.	 Determinantlarning o‘zaro funksional bog‘liqligini tahlil qilish.

4.	 Ichki va tashqi determinantlarning ijtimoiy faollik rivojidagi o‘rnini aniqlash.

5.	 Ijtimoiy faol shaxsni shakllantirishning psixologik-pedagogik imkoniyatlarini umumlashtirish.

MAVZUGA OID ADABIYOTLAR SHARHI
Ijtimoiy faollik muammosi psixologiya fanida turli nazariy va metodologik yondashuvlar doirasida o‘rganilgan. 

Mazkur muammoning muhim nazariy asoslaridan biri faoliyat yondashuvidir.
A. N. Leontev faoliyatni shaxs rivojlanishining asosiy mexanizmlaridan biri sifatida talqin qilib, inson faoli-

yatining manbalarini ehtiyojlar va motivlar tizimi bilan bog‘laydi [1]. Ushbu nuqtayi nazardan, ijtimoiy faollik ham 
shaxsning ijtimoiy ehtiyojlari, qadriyatlari va motivatsion yo‘nalishlari bilan chambarchas bog‘liq.

S. L. Rubinshteyn shaxs va faoliyat birligi tamoyilini ilgari surib, inson faoliyat jarayonida nafaqat tashqi 
muhitga, balki o‘ziga ham ta’sir ko‘rsatishini asoslagan [2]. Mazkur yondashuv ijtimoiy faollikni shaxsning o‘z 
imkoniyatlarini amalga oshirish va ijtimoiy muhitni o‘zgartirish jarayonidagi faol subyektlik pozitsiyasi sifatida 
tushunishga imkon beradi.

L. S. Vigotskiyning madaniy-tarixiy nazariyasida shaxs psixikasining rivojlanishida ijtimoiy muhit, muloqot 
va hamkorlik faoliyatining o‘rni alohida ta’kidlanadi [3]. Ushbu nazariy yondashuv ijtimoiy faollikning shakllani
shida shaxsning ijtimoiy munosabatlari va madaniy tajribani o‘zlashtirish jarayoniga e’tibor qaratish zarurligini 
ko‘rsatadi.

A. Banduraning ijtimoiy-kognitiv nazariyasida shaxs xulq-atvorining shakllanishida o‘z-o‘ziga ishonch, 
kuzatish orqali o‘rganish va kutilayotgan natijalar muhim o‘rin egallaydi [4]. Xususan, shaxsning o‘z imkoniyat-
lariga bo‘lgan ishonchi uning muayyan faoliyatga kirishish darajasiga ta’sir ko‘rsatadi. Shu sababli o‘z-o‘ziga 
samaradorlik hissi ijtimoiy faollikning muhim psixologik resurslaridan biri sifatida qaralishi mumkin.

A. Maslou inson ehtiyojlari tizimida o‘zini o‘zi ro‘yobga chiqarish ehtiyojini yuqori darajadagi ehtiyoj sifatida 
ko‘rsatadi [5]. Shaxsning o‘z imkoniyatlarini to‘liq namoyon qilishga intilishi uning mustaqilligi, tashabbuskorligi 
va ijtimoiy faoliyatga jalb qilinishiga ijobiy ta’sir ko‘rsatishi mumkin.

K. Rojersning shaxsga yo‘naltirilgan yondashuvida ijobiy Men-konsepsiyasi, shaxsiy o‘sish va o‘zligini 
anglash jarayonlari markaziy o‘rin egallaydi [6]. Ushbu qarashlar ijtimoiy faollikni shaxsning o‘z imkoniyatlarini 

erkin namoyon qilishi va ijtimoiy munosabatlarda faol subyekt sifatida ishtirok etishi bilan bog‘lash imkonini 
beradi.

E. Deci va R. Ryan tomonidan ishlab chiqilgan o‘z-o‘zini belgilash nazariyasida avtonomiya, kompetentlik 
va ijtimoiy aloqadorlik ehtiyojlari inson motivatsiyasining muhim manbalari sifatida ko‘rsatiladi [7]. Ushbu ehtiyoj
larning qondirilishi ichki motivatsiyaning shakllanishiga yordam beradi va shaxsning faoliyatga ongli ravishda 
jalb qilinishini kuchaytiradi.

Mahalliy psixologik tadqiqotlarda ham shaxs faolligi, motivatsiya, ijtimoiylashuv, muloqot va shaxslararo 
munosabatlar masalalariga katta e’tibor qaratilgan. E. G‘. G‘oziyev shaxs psixologiyasi va umumiy psixologik 
jarayonlarni o‘rganish doirasida shaxs faolligi va uning psixologik xususiyatlarini tahlil qilgan [8].

V. M. Karimova ijtimoiy-psixologik jarayonlar, shaxslararo munosabatlar va ijtimoiylashuv masalalarini 
tadqiq etgan [9].

G‘. B. Shoumarovning tadqiqotlarida esa shaxsning shakllanishida oilaviy va ijtimoiy muhitning o‘rni yori
tilgan [10].

TAHLIL VA NATIJALAR
Mazkur manbalarni umumlashtirish shuni ko‘rsatadiki, ijtimoiy faollikni bitta determinant orqali tushuntirish 

yetarli emas. U motivatsion, kognitiv, emotsional, kommunikativ, refleksiv va ijtimoiy omillarning o‘zaro ta’siri 
natijasida shakllanadigan ko‘p komponentli psixologik tizim sifatida namoyon bo‘ladi.

Nazariy tahlil natijalariga ko‘ra, ijtimoiy faol shaxs shakllanishining psixologik determinantlarini ichki va 
tashqi guruhlarga ajratish mumkin. Ichki determinantlar shaxsning psixologik resurslari bilan bog‘liq bo‘lsa, 
tashqi determinantlar uning ijtimoiylashuvi amalga oshadigan muhit bilan belgilanadi.

Motivatsion determinantlar

Ijtimoiy faollikning dastlabki va asosiy determinantlaridan biri motivatsion soha hisoblanadi. Insonni 
muayyan ijtimoiy faoliyatga undaydigan ehtiyoj, motiv, qadriyat va maqsadlar uning faol ishtirokining ichki 
manbayini tashkil qiladi.

Ijtimoiy faol shaxs odatda jamiyatga foydali bo‘lish, o‘z imkoniyatlarini namoyon qilish, ijtimoiy muammolarni 
hal etishga hissa qo‘shish, muloqot qilish va o‘zini rivojlantirish kabi ehtiyojlar asosida harakat qiladi. Shu 
sababli ichki motivatsiya ijtimoiy faollikning barqarorligini ta’minlovchi muhim omil hisoblanadi.

Kognitiv determinantlar

Ijtimoiy faollikning ikkinchi muhim komponenti shaxsning kognitiv imkoniyatlari bilan bog‘liq. Ijtimoiy faol 
inson atrofidagi voqea-hodisalarni kuzatish, ularni tahlil qilish, ijtimoiy vaziyatlarni baholash va yuzaga kelgan 
muammolarni hal qilishning maqbul yo‘llarini izlash imkoniyatiga ega bo‘lishi kerak.

Tanqidiy fikrlash, ijtimoiy tafakkur, muammoli vaziyatlarni tahlil qilish va qaror qabul qilish qobiliyatlari 
shaxsga ijtimoiy jarayonlarda passiv kuzatuvchi emas, balki faol subyekt sifatida ishtirok etish imkonini beradi.

Emotsional-irodaviy determinantlar

Ijtimoiy faoliyat doimo ijobiy va qulay vaziyatlarda amalga oshmaydi. Turli fikrlarning to‘qnashuvi, stress, 
muvaffaqiyatsizlik, tanqid yoki qarshilik shaxsdan emotsional barqarorlik va irodaviy qat’iyatni talab qiladi.

Shu jihatdan empatiya, emotsiyalarni boshqarish, stressga chidamlilik, sabr-toqat va qat’iyatlilik ijtimoiy 
faollikning muhim psixologik determinantlari hisoblanadi. Emotsional intellektning rivojlanganligi shaxsga 
boshqa insonlarning holatini to‘g‘ri anglash, ijtimoiy vaziyatga mos munosabat bildirish va konstruktiv muloqotni 
saqlash imkonini beradi.

Kommunikativ determinantlar

Ijtimoiy faollikning real namoyon bo‘lishi ko‘p jihatdan shaxsning kommunikativ imkoniyatlariga bog‘liq. 
Muloqot jarayonida fikrni aniq ifodalash, boshqa insonlarni tinglash, hamkorlik qilish, nizoli vaziyatlarni 
konstruktiv hal etish va ijtimoiy guruh bilan o‘zaro munosabat o‘rnatish qobiliyatlari shakllanadi.

Kommunikativ kompetentlik rivojlangan shaxs turli ijtimoiy guruhlar bilan samarali hamkorlik qila oladi. Shu 
bilan birga, muloqotning o‘zi ham yangi ijtimoiy tajribaning shakllanishiga olib keladi. Demak, kommunikativ 
kompetentlik ijtimoiy faollikning ham sharti, ham natijalaridan biri sifatida qaralishi mumkin.

Refleksiv determinantlar

Refleksiya shaxsning o‘z faoliyati, xatti-harakatlari, qarorlari va ularning natijalarini anglash hamda tahlil 
qilish imkonini beradi. Ijtimoiy faol shaxs o‘zining jamiyatdagi xatti-harakatlarini baholay olishi, xatolaridan 
tegishli xulosa chiqarishi va keyingi faoliyatini takomillashtirishga intilishi zarur.

Shu sababli o‘zini baholash, o‘zini nazorat qilish, o‘z faoliyatini tahlil qilish va o‘z-o‘zini rivojlantirishga 
intilish refleksiv determinantlarning asosiy tarkibiy qismlarini tashkil etadi.

Ijtimoiy identifikatsiya

Ijtimoiy identifikatsiya shaxsning o‘zini muayyan ijtimoiy guruh, jamoa yoki jamiyatning bir qismi sifatida 
anglashi bilan bog‘liq. Shaxs o‘zini ma’lum bir ijtimoiy guruh bilan qanchalik kuchli bog‘lasa, ushbu guruh 
oldidagi mas’uliyat va daxldorlik hissi ham shunchalik kuchayishi mumkin.

Ijtimoiy identifikatsiya fuqarolik pozitsiyasining shakllanishida ham muhim ahamiyatga ega. Shaxs o‘zini 
jamiyatning faol a’zosi sifatida anglagan sari ijtimoiy muammolarga munosabati, mas’uliyati va tashabbuskorligi 
kuchayadi.

Tashqi determinantlar

Ijtimoiy faollikning rivojlanishini faqat individual psixologik xususiyatlar bilan izohlash mumkin emas. Oila, 
ta’lim muassasasi, tengdoshlar guruhi, mahalla, ommaviy axborot vositalari va raqamli kommunikatsiya muhiti 
ham shaxs faolligining shakllanishiga sezilarli ta’sir ko‘rsatadi.

Ayniqsa, shaxsning tashabbusi qo‘llab-quvvatlanadigan, mustaqil fikr bildirish imkoniyati yaratiladigan va 
ijtimoiy mas’uliyat rag‘batlantiriladigan muhit ijtimoiy faollik rivoji uchun qulay psixologik sharoit yaratadi.

Nazariy manbalarni tizimlashtirish asosida ijtimoiy faol shaxsning psixologik determinantlari quyidagi yaxlit 
model ko‘rinishida umumlashtirildi (1-jadval).

1-jadval: Ijtimoiy faol shaxsning asosiy psixologik determinantlari

Determinant Asosiy tarkibiy qismlar Ijtimoiy faollikdagi funksiyasi

Motivatsion Ijtimoiy ehtiyojlar, ichki motivatsiya, yutuqqa intilish, 
o‘zini namoyon qilish, fuqarolik mas’uliyati

Faoliyatga undaydi va uning 
barqarorligini ta’minlaydi

Kognitiv Tanqidiy fikrlash, ijtimoiy tafakkur, ijtimoiy bilimlar, 
muammoni hal qilish

Ijtimoiy vaziyatlarni anglash va ongli 
qaror qabul qilishni ta’minlaydi

Emotsional-irodaviy Empatiya, emotsional intellekt, stressga chidamlilik, 
qat’iyatlilik

Murakkab ijtimoiy vaziyatlarda faoliyatni 
davom ettirishga yordam beradi

Kommunikativ Muloqot madaniyati, hamkorlik, liderlik, ijtimoiy 
moslashuvchanlik

Ijtimoiy aloqalarni o‘rnatish va 
hamkorlikni ta’minlaydi

Refleksiv O‘zini baholash, o‘zini nazorat qilish, o‘z faoliyatini 
tahlil qilish

Faoliyatni baholash va takomillashtirish 
imkonini beradi

Ijtimoiy-identifikatsion Daxldorlik, guruhga mansublik, fuqarolik 
pozitsiyasi, ijtimoiy mas’uliyat

Shaxsning jamiyat bilan psixologik 
bog‘liqligini kuchaytiradi

Tahlil natijalariga ko‘ra, mazkur determinantlar bir-biridan mustaqil holda emas, balki o‘zaro integratsi-
yalashgan tizim sifatida faoliyat yuritadi. Masalan, kuchli motivatsiya kognitiv tayyorgarlik bilan qo‘llab-quv-
vatlanmasa, ijtimoiy tashabbus kutilgan natijani bermasligi mumkin. Xuddi shuningdek, yuqori kommunikativ 
kompetentlik refleksiv qobiliyatlar bilan uyg‘unlashgandagina shaxsning o‘z faoliyatini tanqidiy baholashi va 
takomillashtirishi uchun imkoniyat yaratiladi.

XULOSA VA TAKLIFLAR
Motivatsion determinantlar shaxsni ijtimoiy faoliyatga undaydi; kognitiv determinantlar ijtimoiy vaziyatni 

anglash va qaror qabul qilish imkonini beradi; emotsional-irodaviy determinantlar faoliyatning barqarorligini 
ta’minlaydi; kommunikativ determinantlar ijtimoiy hamkorlikni tashkil etadi; refleksiv determinantlar esa shaxsga 
o‘z faoliyatini tahlil qilish va takomillashtirish imkonini beradi. Ijtimoiy identifikatsiya esa shaxsning jamiyat bilan 
psixologik aloqadorligini mustahkamlaydi.

Shuningdek, oila, ta’lim muassasasi, tengdoshlar guruhi va boshqa ijtimoiy muhit omillari shaxsning ichki 
imkoniyatlarini ro‘yobga chiqarish uchun zarur tashqi shartlarni yaratadi. Shu sababli ijtimoiy faol shaxsni shakl-
lantirishda individual psixologik xususiyatlar va ijtimoiy muhitni qarama-qarshi qo‘yish emas, balki ularni yagona 
tizimning o‘zaro bog‘langan komponentlari sifatida o‘rganish zarur.

Mazkur nazariy natijalar kelgusida empirik tadqiqotlar uchun metodologik asos bo‘lib xizmat qilishi mumkin. 
Xususan, ijtimoiy faollik determinantlarining yosh, jins, ta’lim darajasi, kasbiy yo‘nalish va ijtimoiy tajriba bilan 
bog‘liqligini eksperimental va psixodiagnostik metodlar yordamida o‘rganish istiqbolli yo‘nalishlardan biridir.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

526

2026-yil, sentyabr, 9(1)-son

Foydalanilgan adabiyotlar ro‘yxati:
1.	 Леонтьев А. Н. Деятельность. Сознание. Личность. - Москва: Политиздат, 1977.
2.	 Рубинштейн С. Л. Основы общей психологии. - Санкт-Петербург: Питер, 2002.
3.	 Выготский Л. С. Мышление и речь. - Москва: Лабиринт, 1999.
4.	 Bandura A. Social Foundations of Thought and Action: A Social Cognitive Theory. - Englewood Cliffs, New Jersey: 

Prentice-Hall, 1986.
5.	 Maslow A. H. Motivation and Personality. - New York: Harper & Row, 1970.
6.	 Rogers C. R. On Becoming a Person: A Therapist’s View of Psychotherapy. - Boston: Houghton Mifflin, 1961.
7.	 Deci E. L., Ryan R. M. The “What” and “Why” of Goal Pursuits: Human Needs and the Self-Determination of Behavior 

// Psychological Inquiry. - 2000. - Vol. 11, № 4. - P. 227-268.
8.	 G‘oziyev E. G‘. Umumiy psixologiya. - Toshkent: O‘qituvchi, 2010.
9.	 Karimova V. M. Ijtimoiy psixologiya. - Toshkent: Fan va texnologiya, 2012.
10.	 Shoumarov G‘. B. Oila psixologiyasi. - Toshkent: Sharq, 2010.
11.	 Qodirov B. R. Shaxs psixologiyasi. - Toshkent: Tafakkur, 2005.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

514

2026-yil, sentyabr, 9(1)-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

